
TOMCHILATIB SUG‘ORISHNING TAKRORIY EKILGAN SHIRIN 
MAKKAJO‘XORI HOSILDORLIGIGA TA’SIRI 

 
ESHONQULOV JAMOLIDDIN SAPORBOY O‘G‘LI 

Toshkent davlat agrar universiteti  
AL-8724052952 raqamli loyiha rahbari q.x.f.d, professor 

Toshkent davlat agrar universiteti tadqiqotchisi 
ZARIFBAYEV JASUR SHAVKATOVICH  

RAHMONOVA DILRABO IBROHIM QIZI 

Toshkent davlat agrar universiteti tadqiqotchisi 
 

Annotatsiya. Maqola Jizzax viloyati sharoitida shirin makkajo‘xorini takroriy ekin sifatida turli 
sug‘orish usullari va sug‘orish oldi tuproq namliklarida sug‘orish tartiblari va turli sug‘orishlarning 
shirin makkajo‘xori hosildorligiga ta’siri bo‘yicha olingan ma’lumotlar bayon etilgan. 
Kalit so‘zlar: Jizzax viloyati, sho‘rlangan tuproqlar, tomchilatib sug‘orish, yomg‘irlatib sug‘orish, shirin 
makkajo‘xori, hosildorlik. 
 
Аннотация. В статье описаны данные, полученные в условиях Джизакской области о влиянии 
сахарной кукурузы на урожайность сахарной кукурузы при различных режимах орошения и 
влажности почвы, полученных различными способами орошения и полива в качестве 
повторной культуры. 
Ключевые слова: Джизакская область, засоленные почвы, капельное орошение, дождевание, 
сладкая кукуруза, урожайность. 
 
Abstract. The article describes the data obtained in the conditions of the Jizzakh region on the 
influence of sweet corn on the yield of sweet corn on irrigation procedures and various irrigation in 
soil moisture received various irrigation methods and irrigation as a repeated crop. 
Keywords: Jizzakh region, saline soils, drip irrigation, sprinkler irrigation, sweet corn, productivity. 

 
KIRISH 
Iqlimning shlobal o‘zgarishi sharoitida qishloq xo‘jaligi ekinlarini 

yetishtirishda suv tejamkor sug‘orishlarni qo‘llash borasidashi tadqiqotlar agrar 
sohaning oldida turgan dolzar masalalaridan biri hisoblanadi. shirin 
makkajo‘xorini tomchilatib sug‘orish zamonaviy qishloq xo‘jaligida, ayniqsa, suv 
tanqisligi kuzatiladigan mintaqalarda keng tarqalgan usullardan biridir. Bu usul 
tuproq namligini bir maromda ushlab turadi va an’anaviy sug‘orish usullariga 
nisbatan yuqori hosil olishni ta’minlaydi. Shu sababali, qishloq xo‘jaligi 
rivojlangan mamlakatlarda suv tejamkor sug‘orish usulini tadqiq qilish, uni 
takomillashtirishga keng e’tibor qaratilmoqda. Yaqin yillarda o‘zgarib borayotgan 
iqlim va suv resurslarining yetishmovchiligi yanada kuchayib  borishini inobatga 
olgan holda, dunyoda suv tejovchi texnologiyalarni qo‘llash, turli tuproq-iqlim 
sharoitlari uchun maqbul sug‘orish tartiblarini, usullarini ishlab chiqishga oid 

https://orcid.org/0009-0002-4097-4996

tadqiqotlarni olib borishni hayotning o‘zi taqozo etmoqda. Respublikamizda 
qishloq xo‘jaligini modernizatsiya qilish hamda jadal rivojlantirish, suv va 
energiya resurslarini tejash, innovatsion resurstejamkor agrotexnologiyalarni 
qo‘llash, mahsulot ishlab chiqarishni barqaror rivojlantirish, oziq-ovqat 
xavfsizligini yanada mustahkamlash, ekologik toza mahsulot ishlab chiqarishni 
kengaytirishga alohida e’tibor qaratilmoqda.  

1965 yilda Rossiyada yerlarni sug‘orish ulushi barcha sug‘orish usullarining 
7% dan oshmadi. Ayni paytda sug‘oriladigan yerlarning 50 foizdan ortig‘i 
yomg‘irlatib sug‘orish usuli bilan sug‘orilmoqda [22; 184-b, 27; 352-b]. O‘simlik 
qatoriga mexanizatsiyalash va avtomatlashtirishdan foydalangan holda ma’lum 
bir vaqt oralig‘ida aniq belgilangan sug‘orish tezligida suv berish imkoniyati 
samarali hisoblanadi [95; 383-398-b, 98; 344-355-b, 100; 1221-1224-b]. 

Dunyo dehqonchiligida shirin makkajo‘xori 1 mln gektarga ekilib,  
8,9  mln.tonna yalpi  hosil yetishtiriladi. Uning Rossiya, Ukraina,  Belorussiya  kabi  
Mustaqil  Davlatlar Hamdo‘stlik davlatlarida quyidagi Smena 114, Zarya, Yubi-
leynaya 427, Kubanskaya  konservnaya  148, Pionerka  Severa, Ranyaya Zolotaya 
401, gibrid Aurika F1 kabi nav va duragaylari ekiladi [5]. Qashqadaryo  
viloyatining  och tusli bo‘z  tuproqlari sharoitida shirin  makkajo‘xorining 
«Zamon» va «Mazza» navlarini 90x15 ekish sxemasida (74 ming.dona/ga 
me’yorida) ekib oziqlantirishda N180P140K90 kg/ga o‘g‘it me’yorlari 
qo‘llanilganda o‘sishi va rivojlanishiga ijobiy ta’sir etib, yuqori don hosilini 
yetishtirishga erishilgan. 

 
TADQIQOT USULLARI 
Tadqiqot o‘tkazish jarayonida dala tajriba ishlarida tuproqning agrofizik, 

agrokimyoviy xususiyatlari va o‘simlikda fenologik kuzatuvlar O‘zPITIning “Dala 
tajribalarini o‘tkazish uslublari”, “Методы агрофизических, агрохимических и 
микробиологических иследований в поливных хлопковых раёнах” uslubiy 
qo‘llanmasidan foydalanilgan holda olingan ma’lumotlarning variatsion – statistik 
taxlili B.A.Dospexovning “Методика полевого опыта” uslubi asosida tahlil 
qilingan. 

 
TADQIQOT NATIJALARI 
Jizzax viloyati sharoitida dala tajribalarini olib borish jarayonida shirin 

makkajo‘xorini o‘sib rivojlanishi sug‘orish usullari va o‘g‘itlash meyorlarini 
hosildorlikka tasiri aniqlandi. O‘tkazilgan tadqiqotlarda shirin makkajo‘xorini 
o‘sib rivojlanishi sug‘orish usullari va o‘gitlash meyorlarini hosildorlikka ta’siri 
o‘rganildi. Tajribada barcha variantlar bo‘yicha ekish bir xil muddatda amalga 
oshirilgan. Shirin makkajo‘xorining urug‘lari 7-9 kunda unib chiqakkanligi 
aniqlangan. Tajribaning 1-6 variantlari egatlab sug‘orish ishlari amalga oshirilgan 
bo‘lsa, tajribaning 7-14 variantlarida tomchialtib sug‘orish agrotadbiri 
o‘tkazilgan. Dala sharoitida tajribaning birinchi variantidja sug‘orish oldi tuproq 
namligi cheklangna dala nam sig‘imiga nisbatan 65-65-60 % sug‘orish tartibi 
bo‘yicha egatlab sug‘orilgan bo‘lib, ma’dan o‘g‘itlarning yillik me’yori N90 P126 K90 

kg/ga qo‘llanilgandan o‘simlikning bo‘y balandligi 199 sm, barglar soni 13 dona, 
bargining uzunligi 71 sm, barg eni 6,2 sm don hosilorligi 79 s/ga teng bo‘lganligi 
aniqlangan. Tajribaning ikkinchi variantida sug‘orish oldi tuproq namligiga mos, 
lekin oziqlantirish me’yori gektariga N120 P147 K105 kg/ga me’yorlarda 
qo‘llanilganda o‘sishi va rivojlanishi bo‘yicha ko‘rsatkichlarning biroz oshanligi 
kuzatilgan bo‘lib, don hosili 84 s/ga teng bo‘lgan.  

1-jadval 
Shirin makkajo‘xorini o‘sishi-rivojlanishi va hosildorligi (2025 y) 

Var Ekish 
muddati 

Unib 
chiqishi 

kun 

O‘sim-
lik 

baland
-ligi 
sm 

Barg-
lar 

soni 
dona 

Barg 
uzun-
ligi sm 

Barg 
eni 
sm 

So‘tasi 
hosil 

bo‘lgan 
balandl

ik sm 

Ko‘chat 
qalinligi 

ming 
dona 

hisobida 

Hosildor-
lik 

s/ga 

Egatlab sug‘orish 
1 22.06 7-9 199 13 71 6,2 163 60-65 79 
2 22.06 7-9 211 10 68 6,3 171 60-65 84 
3 22.06 7-9 201 11 63 6,3 158 60-65 88 
4 22.06 7-9 214 12 66 6,3 163 60-65 81 
5 22.06 7-9 216 14 69 6,7 167 60-65 89 
6 22.06 7-9 218 14 72 6,8 170 60-65 93 

Tomchilatib sug‘orish 
7 22.06 7-9 218 12 71 6,7 169 60-65 89 
8 22.06 7-9 236 15 72 6,7 171 60-65 98 
9 22.06 7-9 231 15 71 6,7 168 60-65 97 

10 22.06 7-9 237 16 74 6,8 173 60-65 106 
11 22.06 7-9 239 16 77 6,8 174 60-65 105 
12 22.06 7-9 242 16 77 6,9 171 60-65 116 

 
Yuqoridagi birinchi va ikkinchi variantlardagi oziqlantirish me’yorlariga mos 

ravishda, ammo sug‘orish oldi tuproq namligi cheklangan dala nam sig‘imiga 
nisbatan 70-70-65% sug‘orish tartibi bo‘yicha tajribaning uchinchi va to‘rtinchi 
variantlarida yetishtirilgan don hosildorligi 88 va 81 s/ga teng bo‘lganligi, 
sug‘orish oldi tuproq namligi ChDNSga nisbatan 75-75-70% sug‘orish tartibida 
yuqoridagi variantlardagi oziqlantirish tartiblariga mos ravishda ma’dan 
o‘g‘itlarning yillik me’yori qo‘llanilgan bo‘lib shirin makkajo‘xorining beshinchi 
variantida 89 s/ga, oltinchi variantda esa 93 s/ga don hosili yetishtirishga 
erishilgan. Yuqoridagi barcha tajriba variantlarida sug‘orishlar oddiy egatlab 
amalga oshirilgan 1-jadval ma’luomtlarida keltirib o‘tilgan. 

Tajribaning yettinchi va o‘n ikkinchi variantlarida tomchilatib sug‘orish 
ishlari amalga oshirilgan bo‘lib, sug‘orish oldi tuproq namligi cheklangan 
dala nam sig‘imiga nisbatan 65-65-60 % sug‘orish va ma’dan o‘g‘itlarining 
yillik me’yori N90 P126 K90 kg/ga qo‘llanilganda gektaridan 89 sentner don hosili 
yetishtirilgan. Tajribaning ikkinchi variantida sug‘orish oldi tuproq namligiga 
mos ravishda oziqlantirish me’yorlari N120 P147 K105 kg/ga qo‘llanilganda gektariga 
98 s don hosili yetishtirilgan. Tajribaning sug‘orish oldi tuproq namligi har ikkala 
variant uchuchn bir xil bo‘lib 70-70-65% sug‘orish tartibida oziqlantirish 
me’yorlari turlicha nisbatlarda tajribaning to‘qqizinchi variantida N90 P126 K90 

kg/ga, o‘ninchi variantida tartibda N120 P147 K105 kg/ga qo‘llanilishi natijasida  
97-106 s/ga don hosili yetishtirishga erishilgan. Tajribaning o‘n birinchi va o‘n 

ikkinchi variantlarida sug‘orish oldi tuproq namligi oshirilgan bo‘lib, u 75-75-70 
% sug‘orish tartibida amalga oshirilgan, o‘ninchi variantda N90 P126 K90 kg/ga 
qo‘llanilganda o‘simlikning bo‘y balandligi 239 sm, barglar soni 17 dona, barg 
uzunligi 77 smna teng bo‘lib yetishtirilgan don hosili gektariga 105 s bo‘lgan, o‘n 
ikkinchi variantda sug‘orish oldi tuproq namligi ChDNSga nisbatan 75-75-70 % 
va oziqlantirish tartiblari gektariga N120 P147 K105 kg me’yorda qo‘llanilganda eng 
yuqori don hosili yetishtirishga erishilganligi o‘tkazilgan tajribalarda aniqlangan. 

 
XULOSA 
Jizzax viloyatining sho‘rlangan tuproqlari sharoitida takroriy ekin 

sifatida shirin makkajo‘xori turli sug‘orish tartibalri va oziqlantirish 
me’yorlarida yetishtirilgan variantlar orasida sug‘orish oldi tuproq namligi 
75-75-70% va N120 P147 K105 kg/ga me’yorda qo‘llanilganda yuqori natijalar qayd 
etilgan. 

